
Shah Alam: Lapan puluh lima 
rumah terbabit dalam kebaka-
ran saluran gas di Putra Heights, 
Subang Jaya, disahkan selamat 
dan penghuni dibenarkan pu-
lang ke rumah masing-masing 
mulai malam kelmarin.

Perkembangan itu diumum-
kan Menteri Besar Selangor, Da-
tuk Seri Amirudin Shari pada 
sidang media semalam, selain 
berkait bantuan awal diumum-
kan Perdana Menteri, Datuk 
Seri Anwar Ibrahim, masing-
masing RM2,500 dan RM5,000 
untuk mangsa terkesan letupan, 
akan mula disalurkan Isnin de-
pan.

Menurutnya, Jabatan Bom-
ba dan Penyelamat Malaysia 
(JBPM) serta penyedia utiliti 
seperti Tenaga Nasional Berhad 

(TNB) mengesahkan status 85 
unit kediaman itu membabitkan 
kawasan di Taman Harmoni dan 
bekalan air serta elektrik juga 
sudah disambungkan ke rumah 
terbabit.

“Pihak Pengerusi Jawatan-
kuasa Bencana Daerah akan 
memaklumkan kepada setiap 
pemilik ini dan mereka diberi 
peluang untuk pulang ke kedia-
man masing-masing mulai hari 
ini (semalam). 

“Dari semasa ke semasa, kita 
akan lihat balik kerana setakat 
ini, ada lebih kurang 115 rumah  
dianggap atau diisytihar se-
lamat oleh JBPM,” katanya pada 
sidang media di Bangunan Seti-

ausaha Kerajaan Negeri (SUK), 
di sini. 

Mengenai bantuan awal 
RM2,500 dan RM5,000 untuk 
mangsa, Amirudin berkata, ke-
tika ini data penduduk terjejas 
sedang dilengkapkan untuk me-
mulakan proses penyampaian 
bantuan.

“Jabatan Kebajikan Masya-
rakat (JKM) dan Jabatan Kesi-
hatan Negeri akan mengambil 
tanggungjawab memurnikan 
data jumlah penduduk yang 
benar-benar terkesan dengan 
insiden kebakaran ini supaya 
tidak timbul sebarang isu meng -
ambil kesempatan.

“Ia termasuk isu (mangsa) 

tertinggal atau terlepas meneri-
ma sokongan dan bantuan yang 
ditetapkan, khususnya untuk 
(mangsa yang tinggal) di Taman 
Harmoni dan juga Kampung Ku-
ala Sungai Baru.

“Untuk itu, kita akan memur-
nikan data terbabit dengan dike-
tuai unit bencana daerah atau 
pegawai daerah selaku ketua 
unit bencana daerah dan beker-
jasama dengan JKM, ICU (Unit 
Penyelarasan Pelaksanaan), 
PET  RONAS dan sebagainya,” 
katanya.

 87 rumah tak boleh didiami
Mengenai kediaman rosak kese-
luruhan atau total lost akibat 
letupan paip gas, Amirudin 
mengesahkan ia membabitkan 
87 unit yang tidak boleh didiami 
lagi, manakala 148 rumah men-
galami kerosakan tetapi boleh 
didiami semula selepas pembai-
kan.

Sehingga urusan baik pulih 
selesai, katanya, mangsa ter-
jejas perlu menghuni pusat pe-
mindahan sementara (PPS) dan 
kemudian dipindahkan ke pen-
empatan lebih selesa sebelum 
boleh pulang ke kediaman asal 
mereka.

“Akan dilaksanakan perbin-

cangan dari semasa ke semasa. 
Anggaran dibuat perdana men-
teri, mungkin proses sebaik-
baiknya akan ambil masa lebih 
enam bulan, semua bergantung 
sebagaimana pantas kita dapat 
selesaikan siasatan,” katanya.

Sementara itu, beliau menje-
laskan, 1,254 mangsa daripada 
308 keluarga telah dikenal pasti 
dan berdaftar dengan JKM den-
gan dua sedang menerima rawa-
tan di unit rawatan rapi (ICU), 
masing-masing di Hospital Kua-
la Lumpur dan Hospital Ampang 
akibat masalah respiratori. 

Selain itu, 630 mangsa dari -
pada 157 keluarga menghuni 
dua PPS, iaitu Dewan Serbagu-
na Masjid Putra Heights dan 
Dewan Camelia, manakala baki 
624 mangsa membabitkan 151 ke-
luarga tidak berpindah ke PPS.

        Dari semasa ke 
semasa, kita akan lihat 
balik kerana setakat 
ini, ada lebih kurang 
115 rumah 
dianggap atau 
diisytihar 
selamat oleh 
JBPM

Hasil siasatan diumum mulai hari ini
Shah Alam: Hasil dapatan siasatan kebakaran paip gas di Putra 
Heights, Subang Jaya Selasa lalu akan mula diumumkan hari 
ini. 

Menteri Besar Selangor, Datuk Seri Amirudin Shari, berkata 
laporan awal akan diumum pada sidang media oleh Ketua Polis 
Selangor, Datuk Hussein Omar Khan. 

“Setiap hari akan ada sidang media, satu membabitkan dasar, 
keputusan keseluruhan dan satu yang membabitkan aspek 
siasatan, sama ada jenayah, kecuaian atau aspek teknikal yang 
akan dibentangkan oleh jabatan terbabit,” katanya semalam.

